
Заманның талабына сай киімнің түрі де, пішіні де өзгеріп отырады. Адамзат баласы өркениетке бет бұрғалы киімнің де түр-түрі тігіліп, үзіліссіз даму үстінде. Қазірде заманға сай ер адамдарға, қыз-келіншектерге, балаларға арналған киім үлгілері шығып жатыр. Бүгінде күнделікті және мерекелік, үйлену той мен қаралы күндерге арналған киім үлгілері пайда болды. Сонымен қатар, әр түрлі кәсіп саласына арналған киімдер де өндіріле бастады. Сән әлеміне деген демократиялық көзқарастың нәтижесінде жаңа үлгідегі киім-кешектің технологиясының дамуына себеп болды. Қазір оның функционалдық, рационалдық, экономикалық қасиеттері аса бағаланды. Психолог ғалымдар балалардың мінез-құлқына, көңіл-күйіне киген киімі қатты әсер ететінін айтады. Өмір жолына тәй-тәй басқан жеткіншектің қоғамдық ортаға өзін бейімдеп, өз ортасында нақты бір мінез-құлқының қалыптасуынада киінген киімінің маңызы зор. Бұл әуелі балалардың еліктеуіне, сосын іс-әрекетке қызығушылығын туғызуына көмектеседі. Осыдан-ақ балалар киімінің дұрыстығы қоғамдық тәрбиенің әлеуметтік құралы екенін аңғарамыз. 
Балалар киімі осыдан екі жүз жыл бұрын пайда бола бастаған. Оған дейін балаларға үлкендердің киімін кішірейтіп кигізуші еді. Орта ғасырларда сәбидің «аяқ-қолы түзу өссін» деп жаялықпен қысып орайтын болған. Бала жүре бастағанда ұзын жейде кигізген. Бұл киім әсіресе орта шаруаларға ыңғайлы болды, өйткені бала үлкейіп өскенде де осы көйлекті кие беретін еді. Жеті жастан бастап балаларға үлкендердің киіміне ұқсас киім кигізді. XVII ғасырдан бастап балалар киіміне алжапқыш кестеленіп тігілген бас киімдер мен көйлектер болды. XIX-ғасырда қыздардың киімі қызғылт, ал ұлдардікі көк түсті болып бөлінді. Десе де, киімнің көркемдігі мен тігілуі бір-біріне қатты ұқсайтын. Кейінірек матрос үлгісіндегі балалар киімі сәнге айналды. XVIII ғасырда англиялықтар балаларын өте ыңғайлы және гигиеналық талаптарға сай етіп иіндіретін болған. Ал ХІХ-ХХІ ғасырдан бастап балалар киімінің ассортименті көбейіп және де әр жас топшаларына бөлінетін болды. 
        Бастауыш сынып оқушыларының ұғымында өздері жайлы, өмір жайлы тиянақты білім негіздерін, ортаға, ұжымға үйрену дағдысын қалыптастыруда киім пішінінің де әсері бар.  Мектепке келуімен баланың жаңа міндеттері, сабағы, жаңа күн тәртібі белгіленеді. Оқушының киім-кешегі де әр бұйымның өзіне тән ерекшелігіне сай өзгертуді қажет етеді; мәселен, оларға мектеп формасынан басқа да, спорт залдағы не стадиондағы сабаққа қатысу үшін спорттык костюм, еңбек сабағында жұмыс істеуге арналған алжапқыштар немесе халаттар, үйде ойын киімдері, сәнді киімдер қажет. 7-8 жасар қыз балалар үшін негізгі силуэт – тік және мықын сызықтарынан кеңірек етіп пішілген киім үлгісі, ал 9-10 жастағылар үшін жартылай қынама көйлектер. 8-10 жаста баланың дене бітімінде өзгерістер пайда болады: баланың қарқынды өсуі азайыңқырап, дене тұлғасы біршама тұрақталады, бала ересек бола бастайды; сүйегі, бұлшық еттері қатаяды, аяқтары ұзарып, дене бітімі түзуленеді, ішінің томпақтығы жоғалып, бел мықыны шығады. 10 жаста дене бітімінің пропорциясы өзгереді. Басының биіктігінің бүкіл денесіне қатынасы 1:6 тең болады. Балалар киімі климат жағдайына байланысты. Солтүстік аймақтағы балалар киімінің ішкі қабатына мақтадан не жүннен сырып істелген жылы астармен, синтепонмен, терімен жылулық материалдар салынады.                                           
      Алтай өңірінде 1940 жылдардың сонында қазба жұмыстарынан табылған құрақ түрлерінен біздің ата-бабаларымыз құрақты ерте кезден бері қолданғанына көз жеткізуге болады. Құрақ сөзі-«құралсын» деген мағына береді. 

    Құрақты көбінде біз көрпе және үйде қолданылатын заттардан таныс.  Кейінгі кезде киім түрлеріне сұраныстың көп болуына байланысты    құрақты қолдана отырып киім дайындау сәнге айналды. Құрақты қолдана отырып киім дайындау көбінде Ресей және Жапондық сәнгерлерінің жұмыстарынан көруге болады. Құрақтың түрлеріне байланысты құрау ерекшеліктері де түрлі болып келеді (Сурет 1).

                         Сурет 1 -  Құрақты құраудың реттік схемасы

       Құрақты қолдана отырып киім дайындау үшін құрақты жасағанда  оның түсіне және матасына көңіл бөлу  қажет. Басқа киімдерді дайындаудан айырмашылығы пішу және тігу барысында бөлшектерді сәйкестендіре білу қажет.

                               Сурет 2 - Қызбалаларға арналған плащь

         Көп жылдық тәжірибені жинақтай келе құрақ әдісін қолдана отырып балалар киімін дайындауды қолға алынды. Балаларды да үлкендерге ұқсатып сәнді киіндіріп жүру барлығымызға да ұнайды. 

                                                            Түйін сөз

Тоқсан сөздің тобықтай түйіні, біз балаларымызды киіндіре алып жүрміз бе? Иә, қазір талғам емес, қалта шешеді. Десе де, осы салада жүргендіктен халық талғамын оятуымыз керек. Бұл айтқандарымыз осы саланың тек әліппесі іспетті. Алда тек еңбектену қажет. 

